
Ek Pate Ki Baat Sunaaun

Rafi

Ek pate ki baat sunaaun sun mere hamajoli
Sabase achhi sabase sundar boli prem ki boli

Ye jiwan sangraam nahin jiwan hai khel tamaashaa
Kadave bol naa bolo bhaiyaa bolo mithi bhaashaa
Kadavi baat lage dil par ban ke banduk ki goli
Sabase achhi sabase

Kyaa purab hai kyaa pashchim kyaa uttar dakshin hai
Hum sab ek chaman ke panchhi ek hamaaraa gulashan hai
Sab ek hain to kyon alag banaaye apani toli
Sabase achhi sabase

Ek ke paas zyaadaa hai aur ek ke paas jo kam hai
Baant lein ek baraabar aapas mein to phir kyaa gam hai
Bolo phir kyon phailaaye hum jaakar apani jholi
Sabase achhi sabase

